
Bosna i Hercegovina
Federacija Bosne i Hercegovine

Bosnia and Herzegovina 
Federation of Bosnia and Herzegovina 

                      KANTON SARAJEVO
             Ministarstvo prostornog uređenja i 

zaštite okoliša

CANTON SARAJEVO 
Ministryof Physical Planning and 
Environmental Protection 

 

 

web: http://mpz.ks.gov.ba 
e-mail: mpz@mpz.ks.gov.ba;  

Tel: + 387 (0) 33 562-086,Fax: + 387 (0) 33 562-177 
Sarajevo, Reisa Džemaludina Čauševića 1 

 

 
Broj: 02-05-13985-4/11 
Sarajevo, 21.04.2011. godine 
 
 

Na osnovu čl. 22. i 24. stav 4. Zakona o Vladi Kantona Sarajevo ("Službene novine 
Kantona Sarajevo", broj: 24/03 – Prečišćeni tekst), Vlada Kantona Sarajevo, na 13. sjednici 
održanoj 21.04.2011. godine, donijela je sljedeći 
 
 
 

Z A K LJ U Č A K 
 

 
1. Utvrđuje se Prijedlog odluke o izmjenama Odluke o osnivanju Kantonalne javne 

ustanove za zaštićena prirodna područja. 
 

2. Predlaže se Skupštini Kantona Sarajevo da u skladu sa članom 163. Poslovnika 
Skupštine Kantona Sarajevo, donese odluku iz tačke 1. ovog Zaključka. 

 
 
 
 
 
                                                                                                         P R E M I J E R 
 
                                                                                                           Fikret Musić 
 
 
 
 
Dostaviti: 
1. Predsjedavajuća Skupštine Kantona Sarajevo 
2. Skupština Kantona Sarajevo 
3. Premijer Kantona Sarajevo  
4. Ministarstvo prostornog uređenja 

i zaštite okoliša  
5. Evidencija 
6. A r h i v a 

Broj: 02- ____________/11 
Sarajevo, __________.2011. godine 
 
 
 
Na osnovu čl. 22. i 24. stav 4. Zakona o Vladi Kantona Sarajevo («Službene novine Kantona 
Sarajevo», broj 24/03 - Prečišćeni tekst), Vlada Kantona Sarajevo donijela je, na ___  sjednici 
održanoj _______.2011. godine, slijedeći 
 
 
 

Z A K LJ U Č A K 
 
 

1. Utvrđuje se Prijedlog Odluke o izmjenama Odluke o osnivanju Kantonalne javne 
ustanove za zaštićena prirodna područja. 

 
 
2. Predlaže se Skupštini Kantona Sarajevo, da u skladu sa članom 163. Poslovnika 

Skupštine  donese predloženu Odluku.  
  

 
 
                      P R E M I J E R           
                                                                                                            
                                              Fikret Musić 
 
 
 
Dostaviti:                                                                                   
1. Predsjedavajućoj Skupštine Kantona Sarajevo                                
2. Skupština Kantona Sarajevo 
3. Ministarstvo prostornog uređenja 
    i zaštite okoliša  
4. Evidencija  
5. A r h i v a 

Bosna i Hercegovina 
Federacija Bosne i Hercegovine 
KANTON SARAJEVO 
V L A D A  
 
 
 

 
 
 
 
 
 
 
 

ODLUKA 
O IZMJENAMA ODLUKE O OSNIVANJU  

KANTONALNE JAVNE USTANOVE ZA ZAŠTIĆENA  
PRIRODNA PODRUČJA 

 
 
 
 
 
 
 

Predlagač: 
 
Vlada Kantona Sarajevo 
 
 
Pripremilo: 
 
Ministarstvo prostornog uređenja  
i zaštite okoliša 
 
 
 
 
 

 
Sarajevo, april 2011.godine 

Na osnovu člana 13. tačka c) i člana 18 tačka b) Ustava Kantona Sarajevo («Službene novine 
Kantona Sarajevo», br. 1/96, 2/96, 3/96, 16/97, 14/00, 4/01 i 28/04), čl. 3. i 6. Zakona o 
ustanovama  («Službeni list R BiH», br. 6/92, 8/93 i 13/94), Skupština Kantona Sarajevo na 
___ sjednici od ____________2011.godine, donijela je 
 
 

ODLUKU 
O IZMJENAMA ODLUKE O OSNIVANJU KANTONALNE JAVNE USTANOVE ZA 

ZAŠTIĆENA PRIRODNA PODRUČJA 
 
 

Član 1. 
 

U Odluci o osnivanju Kantonalne javne ustanove za zaštićena prirodna područja («Službene 
novine Kantona Sarajevo», broj 6/10-Prečišćeni tekst), u «članu 2. stav (3)» mijenja se i glasi: 
 
(3) «Sjedište Javne ustanove je u ulici Branilaca Sarajeva broj 28». 
 
 

Član 2. 
 
«Član 4». mijenja se i glasi:  
 

«Član 4. 
(Šifra djelatnosti) 

 
Šifra djelatnosti Javne ustanove određena je prema Odluci o klasifikaciji djelatnosti Bosne i 
Hercegovine 2010 («Službeni glasnik BiH», broj 47/10) i glasi: 

o 02.10 - Uzgoj šuma i ostale djelatnosti u šumarstvu;  
o 02.20 - Sječa drva (iskorištavanje šuma); 
o 02.40 - Pomoćne usluge u šumarstvu;  
o 46.71- Trgovina na veliko krutim, tečnim i plinovitim gorivima i srodnim 

proizvodima; 
o 47.62 - Trgovina na malo novinama, papirnom robom i pisaćim priborom u 

specijaliziranim   prodavnicama; 
o 47.78 - Ostala trgovina na malo novom robom u specijaliziranim prodavnicama; 
o 49.39 - Ostali kopneni prijevoz putnika, d.n.; 
o 56.10 - Djelatnost restorana i ostalih objekata za pripremu i usluživanje hrane;  
o 58.19 - Ostala izdavačka djelatnost;  
o 73.11 - Agencije za promociju (reklamu i propagandu); 
o 79.90 - Ostale rezervacijske usluge i djelatnosti u vezi s njima; 

o 84.12 - Reguliranje djelatnosti javnih subjekata koji pružaju zdravstvenu zaštitu, 
usluge u obrazovanju i kulturi i druge društvene usluge, osim obaveznog 
socijalnog osiguranja; 

o 91.02 - Djelatnost muzeja; 
o 91.04 - Djelatnost botaničkih i zooloških vrtova i prirodnih rezervata; 
o 93.29 - Ostale zabavne i rekreacijske djelatnosti». 

  
 
 

Član 3. 
 

Ova Odluka stupa na snagu osmog dana od dana objavljivanja u «Službenim novinama 
Kantona Sarajevo». 
 
 
 
Broj:_________/11           Predsjedavajuća 
___________ 2011.godine                    Skupštine Kantona Sarajevo 
Sarajevo 

    Prof. dr. Mirjana Malić, s.r. 

O B R A Z L O Ž E NJ E 

PRAVNI OSNOV: 
 
Pravni osnov za donošenje ove Odluke sadržan je u odredbama člana 13. tačka c) i člana 18 
tačka b) Ustava Kantona Sarajevo («Službene novine Kantona Sarajevo», br. 1/96, 2/96, 3/96, 
16/97, 14/00, 4/01 i 28/04), kojima je propisano da kanton zajedno sa Federacijom, 
samostalno ili u koordinaciji sa federalnim vlastima, vrši nadležnosti iz domena «politike 
zaštite čovjekove okoline» i donosi «zakone i druge propise u okviru izvršavanja nadležnosti 
kantona», i čl. 3. i 6. Zakona o ustanovama  («Službeni list R BiH», br. 6/92, 8/93 i 13/94), 
kojim je propisano «da osniva� donosi akt o osnivanju ustanove, te utvr�en sadr�aj akta o 

osnivanju». 

 
RAZLOZI DONOŠENJA: 
Skupština Kantona Sarajevo je donijela Odluku  o osnivanju Kantonalne javne ustanove za 
zaštićena prirodna područja («Službene novine Kantona Sarajevo», broj 6/10-Prečišćeni 
tekst), na osnovu koje je izvršena preregistracija prvobitno formirane Javne ustanove 
Spomenik prirode «Vrelo Bosne».  

Članom 2. stav 3. utvrđeno je sjedište Javne ustanove u ulici Vrelo Bosne bb – Općina Ilidža.          
S obzirom na to da je poslije registracije sjedišta Javne ustanove došlo do proširenja njene 
djelatnosti i na ostala zaštićena prirodna područja, to je iz praktičnih razloga došlo i do 
promjene sjedišta preseljenjem u ulicu Branilaca Sarajeva broj 28. 

Također, ukazala se potreba za proširenjem klasifikiacije djelatnosti Javne ustanove iz dva 
razloga. Naime, donesena je nova Odluka o klasifikaciji djelatnosti Bosne i Hercegovine 2010 
(«Službeni glasnik BiH», broj 47/10), koja se primjenjuje od 01.01.2011.godine, pa je 
potrebno uskladiti registrovanu klasifikaciju djelatnosti sa ovom Odlukom. Drugi razlog je 
potreba za proširenjem djelatnosti koje se odnosi na zaštitu i razvoj područja i stvaranje 
uslova za obezbjeđenje sopstvenih izvora sredstava za funkcionisanje Javne ustanove. 

Dakle, ovim prijedlogom je usklađena klasifikacija djelatnosti Javne ustanove sa novom 
Odlukom i predloženo proširenje djelatnosti na: 

02.10. Uzgoj šuma i ostale usluge u šumarstvu, a koji između ostalog uključuje uzgoj drveća: 
sadnju, rasađivanje, presađivanje, prorjeđivanje, te zaštitu šuma i šumskih površina, pri 
čemu se akcenat stavlja na zaštitu šuma i šumskih površina u skladu sa osnovnom 
djelatnošću KJU za zaštićena prirodna područja.  

02.20 Sječa drva (iskorištavanje šuma) koje obuhvata sakupljanje i proizvodnju drva za 
potrebe proizvodnje energije. Obavljanje ove djelatnosti bi bilo svedeno na minimum, te se 
ne bi namjenski vršila sječa već bi se iskorištavali oni drvni sortimenti koji bi bili prelomljeni 
i izvaljeni usljed prirodnih događaja (snijeg, jak vjetar, starost, itd.), te koji bi bili 
obuhvaćeni sanitarnom sječom. 



Bosna i Hercegovina
Federacija Bosne i Hercegovine

Bosnia and Herzegovina 
Federation of Bosnia and Herzegovina 

                      KANTON SARAJEVO
             Ministarstvo prostornog uređenja i 

zaštite okoliša

CANTON SARAJEVO 
Ministryof Physical Planning and 
Environmental Protection 

 

 

web: http://mpz.ks.gov.ba 
e-mail: mpz@mpz.ks.gov.ba;  

Tel: + 387 (0) 33 562-086,Fax: + 387 (0) 33 562-177 
Sarajevo, Reisa Džemaludina Čauševića 1 

 

02.40 Pomoćne usluge u šumarstvu koji uključuje između ostalog i zaštitu od požara, zaštitu 
šuma od nametnika. Ovaj razred je potreban zbog provođenja adekvatnih mjera zaštite od 
požara šumskih ekosistema u okviru zaštićenih prirodnih područja koji će se provoditi u 
skladu sa odredbama Zakona o zaštiti od požara i vatrogastvu, zatim Plana zaštite od požara, 
Pravilnika o zaštiti od požara.  

46.71 Trgovina na veliko krutim, tečnim i plinovitim gorivima i srodnim proizvodima, a ovaj 
razred uključuje trgovinu na veliko gorivima, mazivima, uljima i srodnim proizvodima 
(drveni ugljen, kameni ugljen, drvo za ogrjev, nafta itd.). Za ovu ustanovu je potrebna ova 
šifra djelatnosti zbog prodaje drvnih sortimenata (koji su prelomljeni i izvaljeni usljed 
prirodnih događaja (snijeg, jak vjetar, starost, itd.) za potrebe snabdijevanja ogrjevnim 
drvetom lokalnog stanovništva zaštićenih područja. 

47.78 Ostala trgovina na malo novom robom u specijaliziranim prodavnicama. Ovaj razred 
također uključuje trgovinu na malo suvenirima, rukotvorinama i religijskim proizvodima. 
KJU za zaštićena prirodna područja ima u planu da u saradnji sa lokalnom zajednicom 
organizuje prodaju suvenira, rukotvorina zaštićenih područja. 

49.39 Ostali kopneni prijevoz putnika, d.n., a odnosi se između ostalog na čarterske vožnje, 
izlete i druge povremene prijevozne usluge. KJU za zaštićena prirodna područja ima u planu 
da nabavi turistički voz na elektro pogon (vanšinski saobraćaj) za prijevoz turista i izletnika 
u okviru Zaštićenog pejzaža „Bijambare“, te je u tom segmentu potrebna prednje navedena 
šifra djelatnosti. 

56.10 Djelatnost restorana i ostalih objekata za pripremu i usluživanje hrane. Ovaj razred 
obuhvata raznovrsne djelatnosti, a za Javnu ustanovu je bitna djelatnost kafeterija, jer se u 
budućnosti ima u planu organizovati ovaj vid aktivnosti koji podrazumijeva usluživanje 
toplim napicima i hranom. 

58.19 Ostala izdavačka djelatnost uključuje izdavanje kataloga, fotografija, razglednica, 
čestitki promotivnog materijala itd., što je bitno za promociju i edukaciju posjetilaca, te 
prezentaciju Javne ustanove. 

79.90 Ostale rezervacijske usluge i djelatnosti u vezi s njima, a obuhvataju djelatnosti 
turističkih vodiča i djelatnosti turističke promocije, što se smatra potrebnim i opravdanim s 
obzirom na djelatnost KJU za zaštićena prirodna područja koja je utvrđena zakonom i 
podzakonskim aktima. 
 
S obzirom na izloženo, predlaže se Skupštini Kantona Sarajevo donošenje Odluke o 
izmjenama i dopunama Odluke o osnivanju Kantonalne javne ustanove za zaštićena prirodna 
područja. 
Prilog: 
- Odluka o osnivanju Kantonalne javne ustanove za zaštićena prirodna područja  


